
Suggett: Iz-zieda fil-prezzijiet tal-prodotti bazi¢i u tal-input fis-settur agrikolu

Ta' kuljum, il-katina tal-provvista tal-ikel tal-UE tipprovdi 450 miljun ruh fl-UE b'varjeta wiesgha ta' ikel
ta' kwalita gholja. Madankollu, tahlita ta' fatturi, fosthom I-irkupru tal-UE, I-Istati Uniti u I-Asja u I-
interruzzjoni ta' hafna ktajjen tal-provvista madwar id-dinja, qed iwasslu ghal tensjonijiet gawwija fis-
swieq tal-prodotti bazi¢i u tal-input. Il-prezzijiet tal-energija, b'mod partikolari |-prezz tal-gass naturali,
ged jilhqu livelli gholjin godda, filwaqt li I-prezz ta' spejjez ohra tal-input bhall-fertilizzanti, il-fjuwil, I-
elettriku, iz-zrieragh, il-makkinarju u I-ghalf zdied ukoll b'mod drastiku, u dan naqqas il-margni ta'
profitt tal-bdiewa lil hinn mil-livelli ac¢ettabbli.

Fil-komunikazzjoni recenti taghha dwar pjan ta' kontingenza biex tizgura I-provvista tal-ikel u s-sigurta
tal-ikel fi zminijiet ta' krizi, ilF-Kummissjoni qalet li ghandha I-intenzjoni li ssahhah I-istat ta' thejjija tas-
sistema tal-ikel ghall-krizijiet permezz ta' pjanar ta' kontingenza u I-Mekkanizmu Ewropew ta' thejjija u
rispons ghall-Krizijiet tas-Sigurta tal-lkel. Madankollu, jidher li I-punti pozittivi tal-approcci preventivi
gew sottovalutati.

1. Il-Kummissjoni ged tikkunsidra li titbieghed mill-appro¢¢ taghha li huwa ¢éentrat biss fuq il-
gestjoni ta' krizijiet u tizviluppa strategija olistika komprensiva orjentata lejn il-prevenzjoni ta'
krizijiet tas-suq, fid-dawl tal-kompetenza tal-Kummissjoni skont it-Trattat u I-organizzazzjoni
komuni tas-suqg uniku, sabiex I-agenti tas-suq ikunu jistghu jadattaw ahjar id-decizjonijiet
taghhom ghall-izviluppi mistennija tas-suq? ll-Kummissjoni tagbel li I-prevenzjoni u t-thejjija
ghandhom jimxu id f'id mal-gestjoni tal-krizijiet biex jigi evitat li jkomplu jaggravaw is-sitwazzjoni
tas-suq u l-impatti negattivi fuq il-konsumaturi, I-agrikoltura u s-settur tal-ikel?

2. ll-Kkummissjoni ghandha strategija politika ¢ara dwar kif il-politiki u I-miri attwali u futuri fil-gasam
agrikolu, ambjentali u tal-energija se jaffettwaw il-kapacita tal-UE li tittratta u tirrispondi ghall-
krizijiet tal-ikel?

3. ll-Kummissjoni ghandha mizuri konkreti fis-sehh biex twiegeb u ttaffi I-problemi serji li xi setturi

agrikoli, b'mod partikolari s-settur tal-laham tal-majjal, ged jiffac¢jaw matul iz-zieda attwali fil-
prezzijiet tal-input?

